
Penyelidikan berkualiti perlu diterjemah
kepada penyelesaian sebenar: Kasim

Oleh Hamzah Sanudin

KOTA KINABALU: P
lidikan berkualiti tinggi tidak
seharusnya terhenti sebagai
penerbitan ilmiah semata -
mata, sebaliknya perlu di-
terjemahkan kepada penyele-
saian praktikal yang mampu
membantu kerajaan, industri
dan masyarakat mendepani
cabaran ekonomi global.

Naib Canselor Universiti
Malaysia Sabah (UMS), Pr
Datuk Dr. Kasim Mansor
berkata, hasil penyelidikan
perlu dimanfaatkan bagi
menyokong pembentukan
dasar, meningkatkan daya
saing industri serta merangka
penyelesaian yang memberi
impak kepada pembangunan
negara.

Katanya, usaha itu hanya
dapat direalisasikan menerusi
kerjasama strategik yang
lebih kukuh antara institusi
pengajian tinggi, sektor in-
dustri dan kerajaan.

“Penyelidikan berkualiti
tinggi perlu diterjemahkan
kepada penyelesaian yang
praktikal bagi membantu
negara mendepani ketidak-
tentuan ekonomi global yang
semakin kompleks.

nye-
“Kerjasama strategik

antara universiti, industri
dan kerajaan perlu terus
diperkasakan supaya hasil
penyelidikan dapat diman-
faatkan dalam membentuk
dasar serta menghasilkan
penyelesaian yang member
impak kepada pembangunan
negara,” katanya.

Beliau berkata demikian
menerusi teks ucapan yang
dibacakan Timbalan Naib
Canselor (Penyelidikan
dan Inovasi) UMS, Prof.
Dr. Rosalam Sarbatly ke-
tika merasmikan ‘The 1st
International Conference
on Economics and Business
Case Studies’ (ICEBCS) 2026,
baru-baru ini.

Persidangan antarabangsa
julung kali anjuran Pusat
Pembangunan Ekonomi dan
Dasar, Fakulti Perniagaan,
Ekonomi dan Perakaunan
(FPEP), UMS itu meng-
himpunkan penyelidik, ahl
akademik, pengamal industri
serta pembuat dasar dari
dalam dan luar negara bagi
membincangkan penyelesai -
an berasaskan penyelidikan
terhadap pelbagai cabaran
ekonomi dan perniagaan
global.

Kasim berkata, persi-
dangan berkenaan bukan
sekadar menjadi platform
pembentangan hasil penye -
lidikan, malah membuka
ruang memperkukuh jari-
ngan kerjasama antara uni-
versiti, industri dan pembuat
dasar dalam usaha membina
ekonomi yang lebih berdaya
tahan dan mampan.

Katanya, ratusan peserta
dan pembentang daripada
pelbagai negara mengambi
bahagian dalam persida-
ngan itu meliputi bidang
ekonomi, perniagaan, ke-
wangan, perakaunan, peng-
urusan, keusahawanan,
pelancongan dan pemba -
ngunan lestari.

“Antara pengisian uta-
ma ialah forum mengenai
ketahanan ekonomi dan
perniagaan dalam era ke-
tidaktentuan geopoliti
yang membincangkan caba-
ran ekonomi Sabah, peranan
sektor swasta serta kepen -
tingan kerjasama antara
akademia, industri dan
kerajaan dalam merangka
penyelesaian yang lebih
berdaya tahan.

“Turut diadakan rakaman
khas podcast Teh Tarik

TV yang membincangkan
isu ekonomi semasa sebagai
usaha memperluaskan akses
masyarakat terhadap wacana
akademik melalui medium
yang lebih inklusif,” kata -
nya.

Beliau berkata, peng-
anjuran ICEBCS 2026
mencerminkan komitmen
berterusan UMS dalam
memperkukuh ekosistem
penyelidikan, memper -
luaskan jaringan kerjasama
antarabangsa serta me-
mastikan hasil penyelidikan
memberi manfaat kepada
pembangunan negara.

Pada majlis sama, turut
dilancarkan tiga penerbitan
ilmiah hasil penyelidik UM
iaitu ‘Green Economics:
Integrating Behavioural In-
sights for Sustainable Deci-
sion-Making’ karya Prof.
Dr. Caroline Geetha; ‘In-
sights from Cross-Border
Trade and Islamic Economy:
A Study of Indonesia and
Malaysia’ oleh Prof. Madya
Dr. Suddin Lada serta Infor-
mal Economies in BIMP-
EAGA: Contributi
Challenges and Facilitation’
hasil penulisan Dr. Saizal
Pinjaman.

PELANCARAN: Rosalam (tengah) menyempurnakan pelancaran tiga penerbitan ilmiah bersama barisan penul
tetamu kehormat sempena Persidangan Antarabangsa ICEBCS 2026.*

SUMMARIES
KOTA KINABALU: Penyelidikan berkualiti tinggi tidak seharusnya terhenti sebagai penerbitan ilmiah semata mata, sebaliknya
perlu diterjemahkan kepada penyelesaian praktikal yang mampu membantu kerajaan, industri dan masyarakat mendepani
cabaran ekonomi global. Naib Canselor Universiti Malaysia Sabah (UMS), Prof. Datuk Dr. Kasim Mansor berkata, hasil
penyelidikan perlu dimanfaatkan bagi menyokong pembentukan dasar, meningkatkan daya saing industri serta merangka
penyelesaian yang memberi impak kepada pembangunan negara.

